
تیپی فوتس������اڵی یانەی ئەفرۆدیتی ش������اری سلێمانی 
یەكێك لەو تیپانەیە كە ماوەی چەند س������اڵێكە لە خولەكانی 

كوردس������تان كێبڕكێ دەكەن لەسەر بەدەس������تهێنانی ئەنجامی 
شایس������تە، تیپی كچانی یانەكەش خاوەن������ی چەندین یاریزانی 

بەتوانایە كە پاش������ەڕۆژێكی باش چاوەڕوانیان دەكات، یەكێك لە 
یاریزان������ە بەتواناكانی یانەكەش پەرێز مەحم������ەدە، ناوبراو لە خولی 

فوتساڵی یانەكانی كوردستان و خولی یانەكانی شاری سلێمانی ئاستی 
وەكو پێویس������ت بووە، ناوبراو پێشتر لەهەریەك لە یانەكانی سیروانی نوێ و 
ئەفرۆدیت یاری كردووە و لە دایكبووی ساڵی 1994ی شاری سلێمانییە، 
ئێمەش لە نزیكەوە چەند پرس������یارێكمان ئاڕاس������تەی كرد ئەویش وەڵامی 

پرسیارەكانی گۆڤاری گوڵانی دایەوە.

پەرێز محەمەد 
یاریزانی فوتساڵی یانەی ئەفرۆدیت

دواكەوتنی خولی فوتساڵ كە كاریگەریی 
زۆری هەیە لەسەر ئاستی ئەم یارییە

ژمارە )1040(  602015/8/31



61 ژمارە )1040(  2015/8/31

زش
وەر

*چۆن بوو پەیوەندیت بە یانەی ئەفرۆدیت كرد؟
- م������ن خۆم خولی������ای زۆرم هەبوو بۆ وەرزش������ی تۆپی 
پێی بچووك، لە پەیمانگای وەرزش������ییەوە مامۆس������تایەكی 
خۆشەویس������تم منی هەڵبژارد بۆ تیپی فوتس������اڵی یانەی 

ئافرۆدیت.
* جگ������ە لەئەفرۆدیت هیچ یانەیەك داوای یاری كردنی 

لێ نەكردووی؟
-تاكو ئێس������تا هی������چ یانەیەك بەفەرم������ی داوای یاری 
كردنی لێ نەكردووم، بۆیە منیش لەئێستادا بیرم لە هیچ 
نەكردۆتەوە جگە لە یانەی ئەفرۆدیت نەبێت، حەز دەكەم 

زیاتر لە خزمەتی ئەو یانەیە بم.
* بە شێوەیەكی گش������تی لە ئێستادا ئاستی یاریی 

فوتساڵ چۆن دەبینی؟
-بەهۆی ئەو قەیرانە داراییەی كە بەس������ەر هەرێمی 
كوردس������تان هاتووە رۆژ بە رۆژ رەوشی وەرزش رووی 
لە لاواز بوون كردووە،ئاس������تی یاریی فوتس������اڵیش بە 

شێوەیەكی بەرچاو دابەزیوە.
*خێزانەكەت������ان هاوكاریتان دەكەن وەكو پێویس������ت بۆ 

بەردەوامبوون لە وەرزشكردن ؟
-بەدڵنیایەوە هاوكاریمان دەكەن و هانمان دەدەن ئەوان 
هۆكاری س������ەرەكی ئێمەن بۆ بەردەوامبوون لە وەرزش 

كردن.
* تۆ قوتابی پەیمانگای وەرزش������ی جگە لە فوتساڵ 

چ یارییەكی تر ئەنجام دەدەی؟
-هەموو جۆرە وەرزشێك ئەنجام دەدەم، بەڵام لە یاریی 

فوتساڵ زیاترە سەركەوتووم.
*گرفتی ئێوە لە یاریی فوتساڵ لە چی دەبینی؟

-دواكەوتنی خولی فوتس������اڵ كە كاریگەریی زۆری 
هەیە لەس������ەر ئاستی ئەم یارییە لە شارەكانی كوردستان 
بەتایبەت لە ئاس������تی كچان،نەبوونی یاریگا و گرنگیی 

نەدانی بەرپرسانی وەرزشی بەم یارییە.
*هیواو ئاواتت وەكو كچە وەرزشكارێك چیە؟

- بەهی������وای ئ������ەوەم لەم یارییە ئاس������تم زۆر بەرز بێتەوە، 
دامەزراندنی هەڵبژاردەی فوتس������اڵی كوردستانیش هیوای 

منە.
*وەكو كچ������ە یاریزانێكی كورد لە ری������زی هەڵبژاردەی 

عێراقی داواكراوی؟
- نەخێر تاوەكو ئێس������تا وەرنەگی������راوم، بەڵام هەوڵدەدەم بە 

پێشكەش كردنی ئاستی بەرز ئەم هیوایەم بەدی بهێنم.
* لە جیهان بە چ یاریزانێكی تۆپی پێی سەرس������امی و 

حەز دەكەی هاوشێوەی ئەو یاری بكەی لە یاریگاكان؟
- لە منداڵیەوە حەز دەكەم بگەمە ئاس������تی دێڤید بێكهام 

زۆر سەرسامم بە ئاستی یاری كردنی ئەو یاریزانە.
* ح������ەز دەك������ەی بگەی ب������ە ئاس������تی چ یاریزانێكی 

جیهانی؟
- حەز دەكەم ئاس������تم وەكو یاریزانی ئەرجەنتینی لیۆنێل 

میسی لێ بێت.
* حەز دەكەی هەڵبژاردەی كوردستان دابمەزرێ ؟

- بەڵێ بەدڵنیایەوە زۆر حەز دەكەم هەڵبژاردەی كوردستان 
دابمەزرێ منیش یەكێك بم لە یاریزانانی ئەم هەڵبژاردەیە.

* داواكاریت بۆ لایەنی بەرپرس؟
- بەهیوای ئەوەم بەرپرسانی وەرزشی زیاتر بێنە نێو بواری 
وەرزش������ی و خزمەتی بەرچاوتر بە وەرزشی ئافرەتان بكەن، 
چونكە لەرێگەی وەرزشەوە دەتوانین ئامانجەكانمان بپێكین 

و ناوی وڵاتەكەمان بەرز بكەینەوە.
* ئەگەر شتێكت ماوە لە كۆتایی؟

- زۆر سوپاسی گۆڤاری گوڵان دەكەم بۆ بەسەركردنەوەی 
بەردەوامی یاریزانانی شارەكانی كوردستان بەبێ جیاوازی 
بەهی������وای ئەوەم بەردەوامبن ل������ەم خزمەت كردنە بە بواری 

وەرزشی لە كوردستان.
دیمانە: كارزان كانەبی

پەرێز محەمەد 
یاریزانی فوتساڵی یانەی ئەفرۆدیت

دواكەوتنی خولی فوتساڵ كە كاریگەریی 
زۆری هەیە لەسەر ئاستی ئەم یارییە

پیدرۆ رۆدرێگز یاریزانی یانەی چێڵسی ئینگلیزی لەلێدوانێكی ڕۆژنامەوانیدا 
خۆش������حاڵی خۆی نیش������اندا بەچوونی بۆ ریزی یانەی چێڵس������ی ئینگلیزی و 
رایگەیاند زۆر دڵخۆشم كاتێ یانە گەورەكانی ئینگلتەرا وەك مانچستەر یونایتد 
و مانچستەر ستی لەهەوڵی ئەنجامدانی گرێبەست بوون لەگەڵم، بەڵام چێڵسی 
زۆر خێرات������ر و زۆر ئەرێنی تر هاتە پێش������وو زوو بۆن������دی لەگەڵم ئەنجامدا و 
لەگفتوگۆكانی ئەرێنی تر دیاربوو. لەبەشێكی تری قسەكانیدا پیدرۆ سەبارەت 
بەیانەی پێش������ووی بەرشلۆنە روونیكردەوە كارگێری یانەكە ئارەزوویان هەبوو كە 
من لەریزی یانەكە بەردەوام بم و گفتوگۆم لەمبارەیەوە لەگەڵ زۆر لەنزیكەكانم 

ئەنجامدا، بەڵام ئەوەی ڕاس������تی بێت من دەمویس������ت كاتێكی زیاتر 
یاری بكەم. هەروەها پیدرۆ رۆدرێگز ئاماژەی بۆئەوەكرد كاتێ 

بۆیەكەمجار درێس������ی یانەی چێڵسیم پۆشی هەستێكی 
غەریبم هەب������وو هەبوونی هاورێكانم لەهەڵبژاردەی 

ئیس������پانیا وەك������و فابریگاس و دیگۆ كۆس������تا 
یارمەتیدەرێكی باش������بوون بۆمن و لەلایەن 

یاریزانانی چێڵس������یەوە زۆر بەگەرمی 
پێشوازی كرام. لەوەڵامی پرسیاری 

لەگەڵ  كردن  مامەڵە  چۆنیەتی 
ج������ۆزی مۆرینهۆی ركابەری 

سەرسەختی یانەی بەرشلۆنە 
ناوب������راو وت������ی مۆرینهۆ 
زۆر قس������ەی لەگەڵم كرد 

لەگ������ەڵ  بەردەوامب������وو  و 
كارگێری یانەی بەرش������لۆنە تا 

گەیش������تنە رێكەوتن، من دەزانم ئەو 
چۆنە و بڕوای بەم������ن هێنا كە بێمە ریزی 

شین پۆشەكانی لەندەنی.

ماتیاس زامەر بەرێوەبەری وەرزش������ی یانەی بایرن میۆنشن رایگەیاند بە هیچ 
شێوەیەك ئامادە نین تۆماس مۆلەر ئەستێرەی یانەكەمان بفرۆشین. كاتێك لۆیس 
ڤان گال ڕاهێنەری هۆلەندی یانەی مانچستەر یونایتد نەیتوانی پێدرۆ رۆدریگێز 
هێرشبەری یانەی بەرشلۆنە بكڕێت ئەوا لەئێستادا هەوڵەكانی چڕكردۆتەوە بۆ 
ئەوەی یانە باڤارییەكە ڕازی بكات دەس������ت ب������ەرداری تواناكانی مۆلەر بێت. 
میدیا وەرزشیەكانی ئینگلتەرا ئەوەیان ئاشكرا كردوە كە یانەی شەیتانە سورەكان 
ئامادەی������ە بڕی 100 ملیۆن یۆرۆ بداتە یانەی بایرن میۆنش������ن بۆ ئەوەی ئەوان 
دەست بەرداری تواناكانی ئەو هێرشبەرە ئاست بەرزە بن . زامەر لە لێدوانێكدا دەڵێت: 
لە ئێس������تا رێگە نادەین هیچ یاریزانێك لە ریزەكانمان جیا ببێتەوە، چونكە ئێس������تا 
یانەكەم������ان ل������ە دۆخێكی هونەری باش دایە و مۆلەریش یەكێكە لە باش������ترین 
یاریزانانی ئێمە، بۆیە بە هیچ شێوەیە ئامادە نابین ئەو بە یانەی مانچستەر 

یونایتد بفرۆشین..

زامەر: 
بە هیچ شێوەیەك ئامادەنین مۆلەر بفرۆشین

س������یب بلاتەر سەرۆكی یەكێتی تۆپی پێی جیهانی دەس������ت لەكاركێشاوە لەو بڕوایە دایە ئەوانەی رەخنەی لێدەگرن 
دواتر دەزانن هەڵەبوونە دەرهەق پێی و ئەو دەس������تكەوتانە هەژمار دەكەن كە لەس������ەردەمی ئەو بەدی هاتووە لەدوای 
جێهێش������تنی فیفا. ئەمەو لەمیانی دیدارێكی لەگەڵ تۆری هەواڵی بی بی سی بلاتەری تەمەن 79 ساڵ بەرگری 
لەتۆماری س������ەرۆكایەتی خۆی كرد لەبەرامبەر ئەو تۆمەتانەی ئاراس������تەی كرداوە لەمەر تێوەگڵانی لەگەندەڵی و 
رایگەیاند لەزۆربەی ناوچەكانی جیهان ریزی تایبەتی لێ دەگیرێت. هەروەها سیب بلاتەر روونیكردەوە كە رووبەرووی 
هەڵمەتێك������ی دوژمنكارانە بووتەوە لەرێگەی میدیا و تۆرە كۆمەڵایەتیەكانی ئینتەرنێت، بەڵام من داواتان لێ دەكەم 
بەجیهان بگەڕێن لە ئاسیا و ئەفریقیا و چین بپرسن لەبارەی من و فیفاوە ئەوكات وەڵامە جیاوازەكان وەردەگرنەوە. هەر 
لەدرێژەی قسەكانیدا سەرۆكی دەست لەكاركێشاوەی فیفا وتی : هیچ نەبێ رێزێكی تایبەتیم هەیە، چونكە من كاری 
زۆرم ئەنجام������داوەو نەوەكو تەنیا خۆم، بەڵكو فیف������ا كاری زۆری ئەنجامداوەو خزمەتێكی زۆری ئەم دەزگایەم كردوە 

بەدرێژایی 40 ساڵی رابردوو بەبێ پچران وبەبێ هەستكردن بەماندووبون. بلاتەر وتیشی خەڵك درك بەوە 
دەكەن ئەوەی ئەنجامم داوە لەفیفا كاری باشبووە بەتایبەت لەرووی پێشكەوتن و بەرەو پێش بردنی 

ئەم یاریە لەنێو لاوەكان. سەبارەت بەو كەسانەش كە ئەو دەزگایەیان خۆشناوێت یاخود منیان وەك 
كەسایەتیك خۆش ناوێت ئەوا دوای ماوەیەك لەدابڕانم هەست دەكەن كە هەڵە بوونە. شایەنی 
وتنە بۆ جاری پێنجەم لە 29 ئایار جارێكی تر س������یب بلاتەر بەس������ەرۆكی یەكێتی تۆپی 
پێی نێو دەوڵەتی هەڵبژێردرایەوە، بەڵام تەنیا دوای چوار ڕۆژ لەهەڵبژاردنەوەی رایگەیاند 
دەس������ت بەرداری پۆس������تەكەی دەبێت دوای ئەوەی قەیرانێكی خ������راپ وڕەش لەمێژووی 
111 س������اڵەی فیفا هاتە ئاراوە و لەلایەن دەس������ەڵاتدارانی ئەمەریكا نۆ لەبەرپرس������انی 

نێ������و ئەو رێكخراوە تۆمەتبار كران بەتێ������وەگلان لەگەندەڵی وواش بریارە لە 26 
بۆ شوێنگرتنەوەی سیب بلاتەر ئەنجام شوباتی داهاتوو هەڵبژاردن 

جۆزێ مۆرینه������ۆی پورتوگالی و ڕاهێنەری یانەی چێڵس������ی ئینگلیزی بەهێزەوە 
كۆش������ش دەكات لەپێناو ئەنجامدانی گرێبەست لەگەڵ یاریزانی فەرەنسی یانەی ریال 

مەدرید رافاییل ڤاران بەهەمان ش������ێوەی پیدرۆ رۆدرێگزی یاریزانی بەرشلۆنە بەر 
لەتەواو بوونی ماوەی گواس������تنەوەی هاوین������ە. لەمبارەیەوە ڕۆژنامەی دەیلی 

س������تاری بەریتانی ئاش������كرایكردوە ڤاران لەگەڵ یانەی ش������اهانە هەست 
بەخۆش و ئاس������وودەیی ناكات لەگەڵ دەستپێكردنی وەرزی نوێ، بۆیە 

مۆرینه������ۆ ئەم دەرفەتەی بەباش زانیوە بۆ ئەوەی ڤاران بباتە یانەی 
شین پۆش������ەكانی لەندەن و چارەسەری بۆش������ایی هیڵی بەرگری 
تیپەك������ەی بكات. ئەم������ەو بەپێی ڕاپۆرتێ������ك مۆرینهۆ بەنهێنی 
دەس������تی بەجولەو پەیوەندی كردن كردوە لەپێناو بڕوا هێنان بەو 
یاریزان������ە تا لەنزیكترین دەرفەت بۆن������دی لەگەڵ مۆر بكات 
بەر لەتەواو بوونی بازاری گواس������تنەوەی هاوینە. ش������ایەنی 
باس������ە مۆرینهۆ بەشێوەیەكی لەناكاو بۆندی لەگەڵ پیدرۆ 
ئەنجام������دا لەكاتێك هەموو لایەك لەو بڕوایەدابوون ناوبراو 

بچێتە ریزی یانەی مانچستەر یونایتد.

لەدوای پیدرۆ مۆرینهۆ چاوی لەسەر ڤارانە 

پشت بە یاریزانانی خۆی دەبەستێزاخۆ 

   نەورۆز خـــــــــــــــــــــــــــــــــــــــــــــــــۆی بەهێز دەكات

هەر چەندە تاكو ئێستا وادەی دەستپێكردنی خولی نایابی یانەكانی كوردستان دیاری نەكراوە بەهۆی ئەو كێشە داراییەی 

كە بەرۆكی هەرێمی كوردستان گرتووە، بەڵام یانەكانی كوردستان دەستیان بە ئامادەكارییەكانی خۆیان كردووە بۆ ئەوەی 

بتوانن بە بەهێزەوە بێنە نێو كێبڕكێیەكانی وەرزی نوێی خولی نایابی یانەكانی كوردستان، تیپی تۆپی پێی یانەی وەرزشیی 

زاخۆ ئەمساڵ جیاواز لە ساڵان، لە بڕی یاریزانانی بیانی و عەرەب، پشتی بە یاریزانانی شارەكەیان بەستووە. كارگێڕانی 

یانەی زاخۆ دەس������تیان بە كۆكردنەوەی یاریزانانی ش������ارەكەیان كردووە بۆ ئەوەی ئەمساڵ بە پشتیوانیی یاریزانانی خۆیان 

بتوانن ئەنجامی شایس������تە بەدەست بهێنن، لە بارەی ئامادەكارییەكانیش سەربەست عەلی ئەندامی دەستەی ڕاگەیاندنی 

یانەی وەرزش������یی زاخۆ بۆ گۆڤاری گوڵان گوتی: »ئەوەی ڕاستی بێت لە ئێس������تادا یانەكانی كوردستان نازانن كاتی 

دەستپێكردنی وەرزی نوێ خولی یانەكانی كوردستان چ كاتێكە، بۆیە ئێمەش وەكو سەرجەم یانەكانی تر ئامادەكارییەكانی 

خۆمان دەس������تپێكردووە، بەڵام هیچ گرێبەس������تێكمان لەگەڵ هیچ یاریزانێكی تازە نەكردووە، تەنیا پشتمان بە یاریزانانی 

ش������ارەكەی خۆمان بەس������تووە وەكو بەرنامەی ساڵانەی پێش������وومان، هەر چەندە ئێمە س������اڵانە بڕیاری ئەوەمان دابوو كە 

چەند یاریزانێكی پێش������گەر بهێنین لەگەڵ یاریزانانی خۆمان ململانێ خولی نایابی كوردس������تانیان پێبكەین، هەریەك لە 

ڕاهێنەران )ئەمین یونس،رەزوان نازی( رۆژانە مەشقی بەردەوام بە یاریزانانی خۆمان دەكەن، بڕیاری ئەوەشمان داوە كەوا 

بكرێت.«كەمپی مەش������قی بكەینەوە لە یەكێك لە وڵاتانی دراوسێ، بەڵام بۆ ئەوكاتەی هەڵدەگرین كە وادەی خولی نایاب دیاری 

دوای ئ������ەوەی وەرزی ڕابردوو یانەی وەرزش������ی نەورۆز توانی 
پلەی س������ێیەمی ریزبەندی یانەكانی كوردستانی بەدەستبهێنێت، 
بۆی������ە ل������ەم وەرزەش دەس������تەی كارگێڕیی یانەك������ەش متمانەی 
بەخشییەوە بە دەس������تەی ڕاهێنەرانی یانەكەی بۆ ئەوەی بتوانێ 
ئەنجامی شایس������تە بەدەس������تبهێنن لە كێبڕكێیەكانی وەرزی نوێی 
خولی نایابی كوردس������تان كە تاكو ئێستا لەلایەن یەكێتیی ناوەندی 
تۆپی پێی كوردستانەوە وادەی دەستپێكردنی دیاری نەكراوە، بەڵام 
یانەكانی كوردس������تان چاویان لەوەیە یاریزان������ە بەتواناكان لە دەوری 
خۆیان كۆبكەنەوە بۆ ئەوەی شەڕی بەدەستهێنانی نازناوەكان بە ئەوان 
بكەن، یانەی نەورۆزیش لە ئێس������تادا خەریكی مۆركردنی گرێبەس������تە 
لەگەڵ ژمارەیەك لە یاریزانانی بەتوانا بۆ خولی نایابی كوردس������تان، لەم 
بارەش������ەوە ئەرس������ەلان جەلال ڕاهێنەری تیپی تۆپی پێی یانەی وەرزشیی 

   نەورۆز خـــــــــــــــــــــــــــــــــــــــــــــــــۆی بەهێز دەكات

یونس شوكر گرێبەستی چەندین یانەی 
گەورەی ڕەت كردەوە

ن������ەورۆز بۆ گۆڤ������اری گوڵان گوتی: »دوای ئ������ەوەی ئێمە بە فەرمی 
گرێبەستمان لەگەڵ دەس������تەی كارگێڕیی یانەی نەورۆز نوێ كردەوە، 
بۆیە ئێمە پلانی خۆمان هەیە بۆ ئەوەی بتوانین ئەنجامی شایس������تە 
بەدەس������تبهێنین لە یارییەكانی وەرزی نوێی خولی نایابی یانەكانی 
كوردستان، ئێس������تاش خەریكی كۆكردنەوەی یاریزانانین بۆ ئەوەی 
گرێبەس������تیان لەگەڵ مۆربكەین، دەس������تمان بە ئامادەكارییەكانمان 

كردووە بۆ ئەوەی ئەمس������اڵیش وەكو س������اڵی ڕابردوو ململانێ لەگەڵ 
سەرجەم یانە بەشداربووەكان بكەین و پلانی باشمان داناوە لەگەڵ ستافی 

ڕاهێن������ەران و كارگێڕان������ی یانەكە و متمانەی تەواوم������ان بە خۆمان هەیە 
كە دەتوانین ئەنجامی باش بەدەس������تبهێنین، تاك������ە گرفتی ئێمەش ئەوەیە كە 

كاتی دەس������تپێكی یارییەكانی وەرزی نوێ دیار نییە، بەڵام لە رۆژانی داهاتوودا 
هەوڵدەدەین گرێبەست لەگەڵ چەندین یاریزانی بەتوانا مۆربكەین بۆ یانەكەمان.«

هەر چەندە یونس شوكر گۆڵكارە سەرسەختەكەی یانەی وەرزشی زاخۆ بوو، 
ئەو زۆر جار لە هەردوو خولی عێراق و كوردستان بۆتە فریادڕەسی یانەكە بە 
تۆماركردنی گۆڵەكانی، بەڵام ئەم وەزرە هەر چەندە یانەی زاخۆ داوای نوێ 

كردنەوەی گرێبەستیان لێ كردبوو، بەڵام هۆكاری خێزانی رێگەی نەدا ئەو بەردەوام 
بێت لە ریزی ئەو یانەیەی كە ماوەی چەند ساڵێكە بەرگری لە درێسەكەی دەكات 

و بەفەرمی گرێبەستی لەگەڵ یانەی گازی باكووری كەركووك مۆركرد. لە بارەی 
هۆكاری جێهێشتنی ریزی پێكهاتەی یانەی زاخۆش یونس شوكر بۆ گۆڤاری گوڵان 

گوتی: »من حەزم دەكرد بۆ چەند ساڵێكی تریش خزمەتی 
یانەی زاخۆ بكەم لە خولی نایابی عێراقی و كوردستان، بەڵام 
هۆكاری سەرەكیی جێهێشتنی یانەی زاخۆ بۆ ئەوە دەگەڕێتەوە 

كە من باوكم نەخۆشە و باری تەندروستی باش نییە، بۆیە ناتوانم 
دوور لە خانەوادەكەم بم، ئەوە هۆكاری سەرەكیی بوو، هەرچەندە 

من چەندین گرێبەستم بۆ هاتبوو لە هەریەك لە یانەكانی 
نەفتی میسان و نەجەف و ئەمانەی بەغدا و چەندین یانەی 

كوردستانیش، بەڵام بۆ نزیكبوون لە خانەوادەكەم گرێبەستی یانەی 
گازی باكوورم مۆركرد كە یەكێكە لە یانە پلە یەكەكان و دەستەیەكی كارگێڕیی 
نموونەیی هەیە، بۆیە ئەوانم پێی باشتر بوو، جگە لەوەش ڕاهێنەرێكی گەورەی 

وەكو عەبدوڵڵا مەحموود سەرپەرشتی تیپەكە دەكات، بەهیوای ئەوەشم لەگەڵ ئەو 
یانەیە لە خولی پلە یەكی عێراق بتوانین سەركەوین بۆ خولی پلە نایابەكانی 
عێراق«. لە بارەی هۆكاری نەگەیشتنە رێككەوتن لەگەڵ یانەی هەولێریش 
گوتی: »من لەگەڵ یانەی هەولێر زۆر ئاسانكاریم بۆ ئەوان كرد بۆ ئەوەی 

لە گەڵیان بگەمە رێككەوتن، كەچی ئەوان هەستی منیان شكاند و بە 
منیان گوت تەنیا بە مووچە وەرە یاریمان بۆ بكە، بۆیە منیش 

ئەو یانەیەم رەت كردەوە، بەهیوای ئەوەشم بتوانم 
ئەنجامی شایستە لەگەڵ یانە تازەكەم 

بەدەست بهێنم.«

